
БЎКА туманининг «Янгиобод» ва «Шод-
лик» маҳаллаларига ичимлик суви тармоғи тор-
тилмоқда.

Мазкур лойиҳа «Кумуш Пирамида» МЧЖ томо-
нидан амалга оширилмоқда. Режага кўра, барча 
ишлар 2023 йил якунига қадар тугатилиши белги-
ланган.

ПИСКЕНТ тумани ҳокими Нодирбек Якубов 
Швециянинг “UTS” компанияси вакиллари билан уч-
рашди. 

Компания инвесторлари туманда маҳсулот 
ишлаб чиқаришнинг замонавий ва самарали тў-
лиқ циклини яратиш ҳақидаги режаларини бил-
дирди.

ПАРКЕНТ тумани ҳокими бошчилигидаги 
масъ уллар "Хисорак" ҳамда "Номданак" қиш
лоқларида бўлиб, аҳоли вакиллари билан му-
лоқот қилишди ҳамда янги ижтимоий объект
ларда бораётган қурилиш жараёнлари билан 
танишишди.

О Ҳ А Н Г А Р О Н 
шаҳрида металл 
ишлаб чиқаришга мўл-
жалланган лойиҳа иш 
бошлаши кутилмоқда. 
Шу муносабат билан 
шаҳар ҳокимлигида 
«Азия Ирон Стеэл» 
МЧЖ мутасаддилари 
иштирокида қиймати 
60 млн. долларлик янги лойиҳа инвесторлари билан 
учрашув бўлиб ўтди. Лойиҳа доирасида 300 та янги 
иш ўрни яратилиши кўзда тутилган.

ОЛМАЛИҚ шаҳрининг «Камалак» маҳалласи 
бугун жуда катта қурилиш ва бунёдкорлик майдони-
га айланмоқда.

АНГРЕН шаҳрининг 
"Истиқлол" маҳалласи, 
"Ўзбекис тон Мустақилли-
ги" кўчасида "Best pharm" 
дорихонаси ишга тушди. 
Энди аҳоли узоққа қатна-
май, барча зарур дори-
ларни шу ердан харид қилиши мумкин.

БЕКОБОД туманининг "Теракзор" маҳалласида 
ичимлик суви қувурлари тортилиши олдидан нуро-
нийлар дуоси олинди, маҳалла аҳлига дастурхон 
ёзилди.

ЯНГИЙЎЛ шаҳрининг «Фаровон» маҳалласи 
ҳудудидаги 2, 5, 8, 10кўп қаватли уйларнинг том 
қисмлари таъмирланмоқда.

ЗАНГИОТА туманининг «Тариқтешар» маҳал-
ласи ҳудудида ичимлик суви қувурлари тортиш 
ишлари бошлаб юборилди.

Навоийни ўқиб, уни англаётган, асарларини, 
ундаги илмни, тарбияни, қадриятларни ўрганаёт-
ган инсонларнинг фикрларини кўпроқ тинглаш ва 
ёшларга етказиш бизнинг асосий вазифамиз.

Ўзбекистон Республикаси Фанлар академияси 
Ўзбек тили адабиёти ва фольклори инс титути 
етакчи илмий ходими, филология фанлари номзоди 
Буробия Ражабова билан суҳбат жараёнида Наво-
ийнинг бизга қолдирган маънавий мероси нақадар 
улкан эканига яна бир бор гувоҳ бўлдик.

– Қарийб 40 йилдан бери Навоий ижодига 
ошносиз. Навоийни ўқиб, кўпроқ нимани анг-
ладингиз?

– Энг аввало, Навоийнинг буюклигини, инсонпар-
варлигини, у олға сурган эзгу, улуғвор ғояларни анг
ладим. Ўзбек тилида самарали ижод қилиб, она 
тилимизни ўз даврида 30 дан ортиқ таъсирли асар-
ларга муҳрлаб қўйганини англадим. Навоийни яхши 
англашим учун Темурийлар даври тарихини, унинг 
буюк замондошларини ўргандим. Чунки Навоий 
«Насойим улмуҳаббат»да 770 нафар шайх, ориф, 
мутафаккирлар, «Мажолис уннафоис»да эса 459 
нафар адиб, шоир, муаррихларга таъриф берган.

Улар ижодини маълум маънода тушунишим учун 
ҳамда мумтоз адабиётимизга фалсафий сарчашма 
бўлган Қуръони карим, Ислом ва Каъба, пайғамба-
римиз Муҳаммад соллаллоҳу алайҳи ва саллам та-
рихини, яъни 4 та тарихни мустақил ўқиб ўргандим.

РАҒБАТ – ЭНГ ЯХШИ ТАЯНЧ
2023 йилда 
вилоятимиз-
да 10 мингга 
яқин ёшлар 
дафтарларга 
киритилади. 1 
минг 137 на-
фар ёш тад-
биркорлик ва 
касб-ҳунарга 
ўқитилади.

Жорий йилда 
1 минг 621 на-
фар ёшга замо-
навий касбларни 
эгаллаши, ахбо-
рот технология-
ларини ўргани-
ши ва уларнинг 
ўқув курсларида 
хорижий тиллар-
га ўқиш харажат-
ларини қоплаш 
учун субсидия 
ажратиш режа-
лаштирилмоқда.
(Давоми 2-саҳифада)

Инсонга эътибор ва сифатли таълим йили

Юртимизда олий таълим тизимига нодавлат ва хусусий секторнинг ки-
риб келиши ижобий ҳолат бўлди. Биринчидан, таълим қамрови кенгайди, 
иккинчидан, яхши маънодаги рақобат юзага келди, тизимда бозор қонун-
лари шаклланиб, ҳар бир таълим муассасаси сифатли кадрлар тайёрлаш 
учун ҳаракат қила бошлади. Шуларнинг ўзиёқ таълимдаги ислоҳотларнинг 
чуқур ўйланган ҳолда амалга оширилаётганидан далолат беради. 2

НАВОИЙГА
«ТИШ £АЙРАГАН»

МУЛОЗИМлар
ёхуд  уни  маломатлардан  саломат  

чиқариш  учун  битилган  буйруқ...

4

XXI аср ва биз ЧИНГА  АЙЛАНАЁТГАН
“ЧЎПЧАК”ЛАР

Дунёнинг қайси илғор нашрининг ярқираган бирон мақоласини ўқи-
ганим замон кўзим қуйидагига ўхшаш мулоҳазаларга тушади: ҳаёт тар-
зим, руҳий мезонлар, ижтимоий муҳит, қизиқишлар, таълим, тиббиёт 
ва илм-фан ҳақидаги тасаввурларимизни буткул остин-ус тун қилади-
ган, янгилайдиган бир инқилобнинг остонасида турибмиз.  Саноат – 4.0 
ёхуд “Тўртинчи саноат инқилоби”, инглизча айтадиган бўлсак, Industry 
– 4.0. Бу эврилишлар шундай аталади.

Хўш, бу кўплаб пешқадам илмий журналлар ва бир қанча давлат 
бошлиқларининг тилидан ҳеч тушмаган атама нима дегани? Ё бу яна 
одатий алдов, шиширтирилган баландпарвоз хитоблардан бирими? 2

Рашид ГАЛИЕВ олган суратлар

ЎРТА ЧИРЧИҚ ту-
мани ҳокими Ихтиёр 
Касимов сектор раҳбар-
лари ҳамда тегишли му-
тасаддилар иштирокида 
«Чангтепа» маҳалласи 
аҳолиси билан очиқ му-
лоқот ўтказди.

Мулоқотда туман раҳбари яқинда маҳаллага 
тоза ичимлик суви келтирилишини маълум қилди.

БЎКА ТУМАНИДА ИХЧАМ 
ГИДРОЭЛЕКТРОСТАНЦИЯ £УРИЛАДИ

Тошкент 
вилояти ҳоки-

ми ҳузурида Бўка 
туманининг “Жағабай-

ли” маҳалла фуқаролар 
йиғини ҳудудида қурили-
ши режалаштирилаётган 

мини ГЭС лойиҳаси 
тақдимоти ўтка-

зилди. (Давоми 2-саҳифада)

Тақдимот



Таниқли олим Рей Курцвейл ўзи-
нинг “Инсон 2.0” китобида шундай 
ёзади: “XXI асрда тараққиёт сурати 
аввалгидек зинама зина, қатлам-
ма қатлам эмас, ундан ўнлаб карра 
тезроқ, кучлироқ кечиши кутилмоқда. 
Чунки, энди ёлғиз эмасмиз. Қўлимиз-
да сунъий онг ва шу каби супер тех-
нологиялар бор. Улар жараён шид-
датини ошириб юборади. Масалан, 
Чилидаги ALMA супертелескопи бир 
вақтнинг ўзида олтмиш олтита те
лескоп кучига таянган ҳолда қисқа 
вақт мобайнида коинотдан ақлга сиғ-
мас ахборот етказиб бериши мумкин. 
Фик римга шу кичик мисолнинг ўзи 
ҳам исбот бўла олади...”

Дунёнинг пешқадам олимла-
рининг айтганларига ишонадиган 
бўлсак, идора одамлари ва раҳбар-
лардаги анъанавий, стереотипик 
тушунчадан халос бўла олмаслик 
билан бирга бу иллатнинг оммавий 
тараққиётга кучли таъсири иннова-
цион стратегик қарорларнинг амалга 
оширилишига монелик қилади. Бун-
дан келиб чиқадики, “юқори”дан янги-
ланиш ҳақидаги буйруқлар келавера-
ди, бироқ бу буйруқ моҳияти буйруқ 
берувчи томонидан ҳали тўлиқ анг
лаб етилмагани учун қоғоздаги оддий 
жумлалигича қолаверади. 

Мазкур янгиланишлар асносида 
“Биз киммиз?” саволининг бизга та-
ниш жавоби ҳам ўзгаради. Яқин ке-
лажакда табиийшуурий эволюция 
сабаб инсон тушунчаси ҳам орадан 
чиқиши мумкин. Деҳқонча тушунтир-
сак, қарорларимизнинг ярми ўзимиз-
га, қолгани эса ўзимиз яратган сунъ-
ий интеллектга оид бўлади. 

Бу парадигматик ўзгаришлар-
дан қўрққан ё улардан минг ёруғлик 
йили узоқликда умргузаронлик қилган 
каслар мен бу жараёнларга қўшилмай-
ман, ё ўзўзини ҳимоя инстинкти сабаб 
ҳаётимни тинчгина яшаб юравераман, 
дейишлари ҳам мумкин. Албатта, та-
раққиётдан ҳайиқиш фақат бизга тек-
кан касаллик эмас ва мутахассислар 
бу касалликнинг “даво”сини ҳам ал-
лақачон изоҳлаб бўлишган:  бундай 

эврилишлар бизга “истасанг қабул 
қил” ёки “инкор қил ва яшайвер” деган 
танлаш ҳуқуқини бермайди. Бу сиз-
га депутатлар сайлови эмас. Масала 
миқёси нақадар кенглигини тасаввур 
ҳам қилолмайсиз.

Бундан тахминан ўн минг йил бу-
рун инсоният деҳқончилик даврига 
ўтди ва бу тамаддун ибтидосига са-
баб бўлди. Сўнгра, XVIII асрнинг ик-
кинчи ярмига келиб “Биринчи саноат 
инқилоби” бўй кўрсатди ва одамзот 
механизацияни ўзига бўйсундир-
ди. Темирйўллар қурилди, цехлар 

иш бошлади. 
Энди бир одам битта қўлқоп тикса, 
худди шунча вақт мобайнида битта 
дастгоҳ ўнтагача қўлқоп тикиши мум-
кин эди. Натижа ёмон эмас, тўғрими? 
Биринчи саноат инқилоби тахминан 
1840йилларда ўз кучини намоён 
қилди. XIX аср охири, ХХ аср бошла-
рида эса “Иккинчи саноат инқилоби” 
замину замонга ташриф буюрди. Та-
рихчилар бу даврни “қулайлик ва ис-
теъмол бомбаси” деб аташади. 

Учинчи саноат инқилобини дунё 
аҳолиси 1960 йиллар бошида ку-
тиб олди. 6080 йиллар оралиғида 
компьютерлар, 90йилларда интер-
нетнинг локомотив вазифасини ўз 
елкасига олгани боис уни компью-
терлашган ё бўлмаса рақамли инқи-
лоб дея номладилар. Энди ўз ўзидан 
маълумки, портлаши аниқ бомбадек 
пайт пойлаётган “Тўртинчи саноат 
инқилоби” олдинги уч инқилобдан куч 
олган ҳолда қаршимизга чиқади. 

Агар эътибор берган бўлсангиз, 
ҳар бир инқилоб даврида нима-
дир, албатта буткул йўқолган ё унга 
нисбатан қарашлар ўзгарган. Бирин-
чи инқилоб даврида халқлар аллақа-
чон ўз миллий урфодатларига, эъ-
тиқоди ва шахсиятига эга эди. Рост, 
ҳали ҳудудлар аниқ эмасди, бироқ Ер 
юзида тараққийлашган мамлакатлар 

камбағал ўлкаларни қандай бошқа-
ришни аллақачон билар, юриспру-
денция, таъминот, фан ва таълим, 
тиббиёт каби тушунчалар одамлар 
онгига табиий равишда сингиб бўл-
ганди. Энди биз инглиз рицарлари 
ҳақидаги афсоналарга, “Минг бир 
кеча” эртакларига ишонмай қўйган-
дик. Уларнинг чўпчак эканлиги фош 
бўлгани он инқилоб бошланди. Хўш, 
тўртинчи инқилоб ниманинг инкор қи-
линиши сабаб юзага келиши мумкин? 
Бир ўйлаб кўринг.

Массачусетс технология институ-

ти профессорлари Эрик Бри-
нёлфсон ва Эндрю Макефи 2014 
йилда чоп этилган мақола билан бир 
хил номлаган китобдаги бир бўлимни 
“Иккинчи машина даври” дея аташ-
ганди.

“Тўртинчи саноат инқилоби” илк 
бор 2011 йилда, Олмониянинг Ганно-
вер ярмаркасида тилга олинган. Бу 
инқилоб фақат ақлли (smart) техно-
логияларгагина боғлиқ бўлиб қолмай, 
бугунгача маълум бутун энергия ман-
баларидан квант механикасига қадар 
кўплаб соҳаларни ўз ичига олади. 
Олимларнинг таъкидлашича, унинг 
аввалги асрлардаги инқилоблардан 
асосий фарқи шуки, улар ҳозиргидек 
бутун дунёга бир хил тезлик, айни 
шиддат билан ёйила олмасди. Аме-
рикада ихтиро қилинган қурилма Аф-
риканинг чеккасига боргунча бу ерда 
ўша қурилманинг янги моделлари 
яратилиб бўларди. Энди эса ундай 
эмас.

Масалан, дунёда тақрибан 1,3 
миллиард одам ҳалигача электр то-
кисиз яшайди. Бундан келиб чиқади-
ки, “Иккинчи саноат инқилоби” дунё-
нинг фақат 17 фоизинигина қамраб 
ололган, холос. Яна бир мисол, илк 
интернет пайдо бўлганда ривожла-

наётган мамлакатлардаги тўрт мил-
лиард аҳоли интернетга уланмаган, 
ё у ерларда интернет бизникичалик 
(шукр қилсак бўлмасмикан) тез бўл-
маган. “Биринчи саноат инқилоби”-
нинг рамзи саналган тўқув машинаси 
бошқа ўлкаларга ёйилиши учун 120 
йил вақт кетган. Абдулла Қаҳҳор хо-
тираларидаги “Зингер” машинасини 
эсланг...  Бироқ, бугун интернетнинг 
уйларга етиб келиши йиллар эмас, 
ойлар, балки ҳатто, кунлар ичида ҳал 
бўладиган масалага айланди.

Бугун муаллифининг номи унутил-

ган бир иқтибосда 
айтилганидек, “Биринчи са-
ноат инқилоби”дан чиқарил-
ган хулоса шу: кашфиётлар-
ни юзага чиқарган бош омил 
жамиятларнинг инновацияни 
ўзига қабул қила олиш тезли-
гига боғлиқ. Меъёр тараққиётнинг 
онаси, шиддат эса отасидир.

Янги аср воқеликларидан бири 
шуки, кўплаб ширкатлар етказиб бе-
риш хизматини йўлга қўйди ва мазкур 
хизмат муайянлаштирилиб, ўзига хос 
рақамли маҳсулот йўналишида анча 
илгарилаб кетди. Электрон адаби-
ётлар, пулли интернет манбалари 
шулар жумласидан саналади. Баъзи 
ширкатлар эса, айтарли ҳеч нарса 
қилишмайди. Улар фақат сайт ёки 
мобиль иловалар орқали виртуал 
платформа яратади ва бошқа шир-
катлардан ўзлаштирилган моллар-
нинг олдибердиси билан шуғуллана-
ди. Аслида, уларнинг муқим иш жойи, 
офиси ҳам бўлмайди. Уйдан фаолият 
кўрсатувчи ишчилар уйдан буюртма 
қиладиганларгагина хизмат кўрсата 
олишади. Ҳаммаси шундай оддий ва 
шундай мураккаб. Қизиғи, энди янги 
насл учун осмонўпар бинолар шарт 
эмас. Улар уйдан туриб ҳам ишини 

бажараверади. Дейлик, биз бундан 
беш йил аввал ҳам телефонимиз 
ҳисобини тўлдириш учун Paynet ша-
хобчаларига борардик. Бугун эса, 
ўтирган жойимизда, махсус илова-
лар ёрдамида барини бажаришимиз 
мумкин. Фарқни сездингизми? Бу, ке-
лажак “Тўртинчи саноат инқилоби”-
нинг рўй бериш сабабларидан бири 
– замон ва макон тушунчасининг 
ўзгариши ва “иш пайти ишхонангда 
бўл” каби эскирган қарашларнинг би-
ратўла дафн этилишига эришишдир.

Электрон платформа – келажак 

журналистикаси. Кимлардир қоғоз га-
зетжурналнинг умри тугаб боряпти, 
дейди. Бунга ҳали анча борлигига 
ўша газетжурналнинг ташвиши ел-
касига тушган кимсада ҳам етарли 
далиллар бор. У бизга бугун ижтимо-
ий тармоқдаги турли янгилик канал-
ларини кўрсатиши, электрон обуна 
шаклига ишора қилиши ҳам мумкин. 

Супер роботлар – “Тўртинчи са-
ноат инқилоби” уларнинг елкаси-
да. Улар табиат қолиплари ва  биз 
ўрганган ишлаш принципларини 
бир нуқтада жамлаган ҳолда янги-
ча меҳнат турини таклиф қилади. 
Бугун сенсорларнинг кундан кунга 
ривожланиб бориши натижасида ро-
ботлар атрофмуҳитни янада яхши 
идрок қилишга, атрофга янада тез 
ўрганишга, бунинг баробарида биз 
уларга берган буйруқларни буткул 

ўзгача бажаришга дастурланмоқда. 
Аниқки, бундан буён роботлар бу-
лут технологияси (cloud computing) 
воситаси орқали ҳар қандай масофа-
дан исталган ахборотни таҳлил қила 
оладилар ва албатта, ўз турдошлари 
билан алоқага чиқиш қобилиятига 
ҳам эга бўладилар. Бундан келиб 
чиқадики, “Тўртинчи саноат инқило-
би”нинг яна бир аломати  роботлар 
жамиятининг яралиши ҳисобланади. 
Қаранг, энди жамият мезонлари ҳам 
ўзгаряпти, шундай эмасми?

Дарвоқе, янги моддалар мавзуси 
жудажуда кенг. Бунга машҳур мисол – 
графен. У темирдан икки юз марта куч-
ли, инсон сочидан икки юз марта нозик, 
умуман олганда, иссиқлик ва электрни 
ўзидан ўтказишга мўлжалланган мус
таҳкам наномодда. У ҳозирча жуда 
қимматбаҳо. Бир микрометр графен 
толасининг нархи минг доллардан ор-
тиқ. Албатта, унинг нархи пасаяди ва 
истеъмолга ҳеч қийинчиликсиз кириб 
келади. Қизиғи, шу кунгача инсоният 
табиат бағридаги моддаларданги-
на фойдаланарди, энди эса уларни 
ўзи яратяпти.  Яқин тарихда швейца-
риялик олимлар дунё нинг энг кичик 
“электроник бурни”ни ихтиро қилишди. 
Ушбу бурун ўн икки баллик зилзилада 
ҳам одамларни омон сақлаб қола оли-
ши тахмин қилинмоқда. Эҳтимол, ўша 
олимлар ўзимизнинг “Бурнингни ҳар 
жойга суқма”, деган гапни эшитгач шу 
ихтирога қўл уришгандир...

Аслида, ҳеч нарса бизнинг қўли-
мизда эмас. Ҳаммаси табиатнинг 
авзойига боғлиқ. Японлар шундай 
тараққиёт билан ҳам ҳалигача цу-
нами пайти жонларига оро киргувчи 
ускуна кашф қилишолмади. Башари-
ят илмфани оддий бир зарра, вирус 
олдида ожиз қолиши мумкин эканига 
гувоҳ бўлдик. Бошқа офатларни айт-
май қўя қолай.

Сирасини айтганда, келажакни, 
“Тўртинчи саноат инқилоби”ни юқо-
ридаги аломат, сабаб ва натижалар 
ҳамда аниқки, бўйидан баланд дор-
га осилганлар ва “бурнини ҳар жойга 
суқиб” юргувчи қизиқувчанлар ярати-
шади...

Мирзоҳид МУЗАФФАР

(Давоми. Бошланиши 1-саҳифада)

(Давоми. Бошланиши 1-саҳифада) (Давоми. Бошланиши 1-саҳифада)

ЧИНГА  АЙЛАНАЁТГАН “ЧЎПЧАК”ЛАР

Мулоқотда ҳудудларда чорвачилик тар-
моғини ривожлантириш, гўшт маҳсулотла-
рини қайта ишлашга мўлжалланган корхо-
налар фаолиятини йўлга қўйиш юзасидан 
фикр алмашилди.

Учрашувда Олтойдан вилоятимизга йи-
рик зотдор чорва моллари етказиб бериш 
ва кўпайтириш, соҳада экспортга йўнал-
тириладиган рақобатбардош маҳсулотлар 

ишлаб чиқариш ҳажмини ошириш, ажра-
тилган майдонлардан унумли фойдала-
ниш борасидаги таклифлар муҳокама қи-
линди.

Мулоқот давомида вилоятда чорвачилик 
йўналишидаги имкониятларни янада кенгай-
тиришга алоҳида урғу берилди.

Тошкент вилояти ҳокимлиги
Ахборот хизмати

2022 йилда вилоят "Ёшлар дафтари" 
жамғармасида 60 миллиард 174 милли-
он сўм маблағ шакллантирилиб, мазкур 
жамғарма ҳисобидан 17 минг 603 нафар 
ёшнинг турли ижтимоиймаиший муам-
моларини ҳал этиш учун 54 миллиард 
498 миллион сўм йўналтирилди. Яъни, 
дафтарларда рўйхатда турган 22 минг 
635 нафар ёшнинг барчасига ёрдам кўр-
сатилди.

Мисол учун, уларнинг 1 минг 561 на-
фари бўш иш ўринларига жойлаштирил-
ди;

– 606 нафарига имтиёзли кредит ажра-
тилди;

– 4 минг 938 нафарининг тўловконтракт-
лари тўлаб берилди;

– 84 нафар ёш тадбиркорнинг ижара ха-
ражатлари қоплаб берилди;

– 3 минг 475 нафар ёшларга ўзини ўзи 
банд қилиш учун меҳнат қуроллари ажратил-
ди;

– 271 нафар истеъдод эгаси қўллабқув-
ватланди;

– 1 минг 673 нафар ўғилқизнинг тиббий 
хизмат харажатлари қоплаб берилди;

– 1 минг 577 нафар йигитнинг сафарбарлик 
чақируви резерви, 592 нафар ёшнинг ҳайдов-
чилик гувоҳномаси учун маблағ ажратилди;

– 823 нафари касбҳунарга ўқитилди;
Бундан ташқари, аҳоли бандлигига кў-

маклашиш марказлари томонидан ҳам 22 
мингдан ортиқ ёшларга хизматлар кўрсатил-
ган бўлиб, шундан 13 минг 307 нафари ишга 
жойлаштирилиб, 2 минг 823 нафари жамоат 
ишларига жалб этилган, 136 нафарига суб-
сидиялар, 2 минг 2 нафарига ишсизлик на-
фақалари ажратилган. Шунингдек, 4 минг 
592 нафар ёш касбҳунарга ўқитилди.

Вилоятдаги тижорат банклари томонидан 9 
минг 238 нафар ёшга 236 миллиард 825 мил-
лион сўмлик имтиёзли кредитлар берилди.

Қишлоқ хўжалиги соҳасида ёшларнинг 
бандлигини таъминлаш мақсадида ғалладан 
бўшаган ва “EAuksion” платформаси орқали 
10 минг 14 нафар ўғилқизга 2 минг 802 гек-
тар ер майдонлари ажратилди.

Хатлов натижаларига кўра, 2023 йилда 
ҳам 10 мингга яқин ёшлар дафтарларга ки-
ритилади. 1 минг 137 нафар ёш тадбиркор-
лик ва касбҳунарга ўқитилади.

1 минг 961 нафар ёшга тадбиркорлик 
фаолиятини бошлаш ва ўзини ўзи банд қи-
лиши учун зарур бўладиган асбобускуна-
лар ёки меҳнат қуролларини харид қилишга 
субсидия лар ажратилади. 8 минг 58 нафари 
мазкур йўналишда ўқитилади.

1 минг 621 нафар ёшга эса замонавий 
касбларни эгаллаши, ахборот технология
ларини ўрганиши ва уларнинг ўқув курс
ларида хорижий тилларга ўқиш харажат-
ларини қоплаш учун субсидия ажратиш 
режалаштирилмоқда.

Жалолиддин ЭСОНОВ олган суратлар

Куни кеча вилоятимизда яна 
бир олий таълим муассасаси фа-
олиятини бошлади. Ангрен уни-
верситети деб номланган ушбу 
ўқув даргоҳи бугунги замонавий 
таълим  маконида даврга мос ва 
хос билим ва тажриба кўникмала-
рини ҳосил қилиш ва олий таълим 
сифатини ошириш ҳамда ривож
лантиришга қаратилган.

– Мазкур таълим маскани-

нинг очилиши Тошкент вилояти 
ва Ангрен шаҳри аҳолиси учун 
қувончли воқеа бўлди, – дейди 
университет ректори, юридик 
фанлари доктори, профессор 
Комил Синдоров. – Мақсадимиз 
юқори малакали кадрларни тай-
ёрлаш бўлиб, бу борада биринчи 
навбатда сонга эмас, сифатга эъ-
тибор қаратамиз. Қабул жараёни-
да 4 минг 200 нафар абитуриент 
ҳужжат топширган эди. Уларни 
имтиҳондан ўтказиб, 2 минг 500 
нафарини қабул қилдик. Шунинг
дек, ўқитувчилар ҳам саралаб 
олинди. Университетда ўқитувчи 

ва талабаларга қулай шароитлар 
яратилган. Ягона талаб – масъу-
лият билан фаолият олиб бориш, 
билим ва тажрибани янада мус
таҳкамлаш, ўрганиш ва изланиш-
дан тўхтамасликдир.

Таълим муассасаси билан та-
нишар эканмиз, ўқув хоналари, 
талабалар тураржойи, кутубхона, 
спортзал замонавий жиҳозланга-
нини кўрдик. Ҳар бир ўқув хонасига 

кузатув камералари ўрнатилган.
Дарвоқе, яна бир қулай томони 

университетнинг жойлашув ҳуду-
дидир. Маълумки, Ангрен шаҳри 
географик жойлашувига кўра ви-
лоятнинг барча туман ва шаҳар-
лари, шунингдек, Фарғона водий-
си билан чегарадош. Шу сабабли, 
қабул эълон қилингач, республи-
камизнинг турли ҳудудларидан 
аризалар келиб тушди. Ҳаттоки, 
Ҳиндистондан ҳам ўқишни хоҳлов-
чилар мурожаат қилишди. Кейин-
чалик, асосий бинонинг орқа то-
монидаги бўш турган ҳудудларда 
ҳам шароитлар яратилгач, МДҲ 
давлатларидан ҳам талабаларни 

қабул қилиш режалаштирилган. 
Шунингдек, шаҳар ҳокимлиги би-
лан биргаликда ижтимоий ҳимоя-
га муҳтож, дафтарларда рўйхатда 
турувчи оилалар фарзандларига 
шартнома пулларини тўлашда 
имтиёзлар берилади. 

Ҳозирда университетда да-
волаш иши, мактабгача ва бош
ланғич таълим, педагогика ва 
психология, молия ва иқтисодиёт, 
хорижий тиллар каби 8 та йўна-
лиш йўлга қўйилган бўлиб, ўқув 
режаси ва дастурлар таянч олий 
таълим муассасалари билан ке-
лишилган ҳолда хорижий тажриба 
асосида шакллантирилган.

– Хорижий тилларни ўрганиш-
га қизиқаман, – дейди Сабрина 
Холбоева. – Ўтган йили ўқишга 

топшириб, етарлича балл тўплол-
магандим. Шаҳримизда универси-
тет очилаётганини эшитганимда 
ҳеч иккиланмай ҳужжатларимни 
топширдим ва имтиҳондан му-
ваффақиятли ўтиб, талаба бўл-
дим. Бу юртимизда биз, ёшларга 
яратиб берилаётган имкониятлар 
туфайлидир, албатта. Энг муҳи-
ми, узоққа қатнамайман, отаонам 
бағрида бўламан.

Университет раҳбарияти ке
йинги ўқув йилига таълим йўна-
лишлари сонини кўпайтириш ва 
магистратура босқичини йўлга 
қўйишни мақсад қилган.

Нозима РАСУЛОВА
/Тошкент ҳақиқати/

Жалолиддин ЭСОНОВ
олган сурат

Бу борада Тошкент 
вилоя ти ҳокими Зойир 
 Мирзаевга туман ҳоки-
ми Низомиддин Аббосов, 
ло йиҳа мутахассислари 
 Дониёр  Ботиров ҳамда 
 Раҳмат  Эркабоев атрофли-
ча маълумот беришди.

Қайд этилганидек, маз-
кур микро гидроэлектро-
станция қурилиши мўлжал-
ланган ҳудуддан 2 та канал 
ўтган бўлиб, олиниши кўзда 
тутилаётган қўшимча 100 
кВт. электр энергияси билан 
олти юзга яқин хонадонни 
тўлиқ таъминлаш режа-
лаштирилмоқда.

Бу каби мини гидро
электро станциялар сув ре-
сурсларидан, жумладан, 
тўғон ёки суғориш каналла-
ридан олинадиган иккиламчи 
сувдан самарали фойдала-
нишни таъминлайди, шунинг

дек, сув сатҳи кам бўлган 
вақтларда ҳам ишлайди.

Тақдимотда аҳолига қў-
шимча имконият яратиш 
мақсадида бу каби лойиҳа-
ларни электр энергия қув-
вати паст бўлган олис ҳу-
дудларда ҳам жорий этиш 
лозимлиги таъкидланди.

Вилоят ҳокими маз-

кур лойиҳа бўйича босқич-
мабосқич амалга оширила-
диган ишлар, энг биринчи 
қадамлар нималардан иборат 
бўлиши лозимлиги юзасидан 
ўз фикр ва мулоҳазаларини 
баён этди ҳамда туман ҳоки-
ми ва мутасаддиларга зарур 
кўрсатмалар берди.

Элбек ШОИМОВ

(Давоми. Бошланиши 1-саҳифада)

РАҒБАТ – ЭНГ ЯХШИ
ТАЯНЧ

ЧОРВАЧИЛИКДА ҚЎШИМЧА 
ЛОЙИҲАЛАР ИСТИҚБОЛИ

ЯГОНА ТЎҒРИ ЙЎЛ –
ТАЪЛИМ СИФАТИНИ ОШИРИШ

Нурафшон шаҳрида Тошкент вилояти ҳокими 
Зойир Мирзаев Россия Федерациясининг Олтой 
Рес публикасида фаолият олиб борувчи “Мер-
кит” масъ улияти чекланган жамияти раҳбари 
Александр Кулаков билан учрашди.

Б¤КА ТУМАНИДА ИХЧАМ 
ГИДРОЭЛЕКТРОСТАНЦИЯ £УРИЛАДИ

Расмий муносабат

Таассуф

Муµаммад
Юсуфнинг

МУ¥ТАШАМ ¥АЙКАЛИ

Адабиёт олами ҳам осмон каби кенг. Шоиру ёзувчилар юлдузлар 
каби бисёр. Лекин халқнинг назарига тушиш, унинг меҳрини қозо-
ниш, шону шуҳрат борасида барча ижодкорлар ҳам мақтана олмай-
дилар. Ўзбекистон халқ шоири Муҳаммад Юсуф халқнинг наза-
рига тушибгина қолмай унинг меҳру муҳаббатини қозонган, шону 
шуҳратга ҳам эга саноқли шоирлар жумласидан эди. Лекин ҳеч қачон 
кибру ҳавога берилмаган, ҳамиша камсуқум ва камтарин инсон бўлган.

Эй, умри азиз...

Шу кунларда айрим оммавий ах-
борот воситалари ва ижтимоий тар-
моқ фаоллари томонидан ичимлик 
суви ҳисоблагичларида носозлик 
аниқланганда уларни таъмирлаш 
ёки янгисига алмаштириш билан 
боғлиқ харажатлар ким томонидан 
қопланишига оид тартиб нотўғри 
талқин қилинаётгани кузатилмоқда.

Мазкур ҳолат юзасидан “Ўзсувтаъми-
нот” АЖ ахборот хизмати расмий муно-
сабат билдирди.

“Сув таъминоти ташкилотлари сув 
ҳисоблагичини даврий текширувдан 
ўтказишнинг амал қилиш муддати туга-
шидан 30 кун олдин истеъмолчини сув 
ҳисоблагични даврий текширувдан ўт-
казиш зарурлиги ҳақида ёзма равишда 
огоҳлантиради. Сув ҳисоблагични дав-
рий текширувдан ўтказиш жараёнида 
носозлик аниқланганида уни таъмир-
лаш ёки янгисига алмаштириш таъми-
нотчи корхона ҳисобидан амалга оши-
рилади.

Шу билан бирга, 2023 йил 1 январдан 
бошлаб, аҳоли истеъмолчилари учун 
шу муддатдан кейин қиёслаш муддати 
тугаган сув ҳисоблагичларини янгисига 
алмаштириш сув таъминоти корхонала-
ри маблағлари ҳисобидан амалга оши-
рилади.

Юқорида назарда тутилмаган бошқа 
ҳолатларда сув ҳисоблагични таъмирлаш 
ёки янгисига алмаштириш билан боғлиқ 
барча харажатлар истеъмолчи томонидан 
қопланади”, дейилади “Ўзсувтаъминот” 
АЖ ахборот хизмати хабарида.

ЎзА

Шоир ҳақида, унинг халқона шеъ-
рияти тўғрисида кўп мақолалар ёзил-
ган. Жумладан, Муҳаммад Исмоил 
уни “Шеърият шаҳзодаси” деб таъ-
рифлайди. Атоқли адиб ва мунаққид 
Улуғбек Ҳамдам Муҳаммад Юсуф 
сиймоси ва шеъриятига шундай баҳо 
берган:

“Ўзбек халқининг руҳиятида 
азалдан мусиқа яшаб келгандек. Бу 
халқ оҳангни, мусиқийликни яхши 
кўради. Шунинг учун бўлса керак, 
ўтган асрнинг 20йилларида Чўл-
пон, 30йилларида Усмон Носир, 
Ҳамид Олимжон, 60йилларгача 
Ғафур Ғулом, 6070йилларда Аб-
дулла Орипов, 80йилларда Усмон 
Азим, 90йилларда Муҳаммад 
Юсуф каби шоирлар шеърияти, 
қайсики, мусиқийликка асосланган, 
қуйма мисралари халқимизга энг 
кўп манзур бўлди.

Оҳанг… Берилиброқ тингланса 
ҳамда чуқурроқ мушоҳада этил-

са, дунё бошданоёқ оҳангларга 
йўғрилгандир. Фақат инсон боласи 
сўнгги бир аср давомида тамаддун
нинг шовқини орасидан ўша таби-
ий оҳангни тополмай қийналаётир. 
Тўғрироғи, шовқинга кўникиб бора-
ётир. Шунга қарамай, шукрки, ўша 
оҳанг гоҳигоҳида қулоқларимизга 
чалиниб қолади ва биз ўзимизни 
асл ҳолимизга бир муддат бўлсин 
қайтгандек ҳис қиламиз. М. Юсуф-
нинг шеърларидагина эмас, ҳатто 
тушган суратларида, юз тузилиши-
да, кўз қарашларида, умуман, бутун 
қиёфасида маъюс бир оҳанг яшар-
дики, шоир шеърияти ана шу билан 
қойим эди, гўё. Ҳатто бу шеърият-
нинг беҳад халқчиллиги, Қодирий 
романлари сингари миллийлиги 
айни оҳанг билан изоҳланар, бал-
ки...”

Улуғбек Ҳамдам шеъриятининг 
халқона руҳ билан йўғрилганига тая
ниб, Муҳаммад Юсуфни ҳақли ра-

вишда Бобораҳим Машрабга ўхша-
тади:

“Назаримда, М. Юсуф бутун умр 
ўспириндек севди, сева олди. Унинг 
ёши улғайди, бироқ қаримади. Шо-
ирнинг кўнглига турмушнинг совуқ 
ҳисобкитоблари кирган бўлса кир-
гандир, бироқ айримларни қул қилиб 
қайириб олганидек асир этолмади. 
Унинг давомли ишқида машрабона 
руҳни кўраман. Ҳаҳа, бу шоир қайси-
дир қиёсларда улуғ Машрабга ўхшаб 
кетади. Ҳатто кўплаб шеърларида у 
ёки бу сабаб билан Машрабни тилга 
олади. Энг реал ўхшашлик эса ҳар 
икки шоир руҳларининг халқ руҳига 
бағоят яқинлиги билан белгилана-
ди...”

Адабиётимизда машҳур шои-
ру ёзувчиларнинг ҳаёти ва ижоди-
га бағишланган романпортретлар 
бармоқ билан санайдиган даражада 
оз. Халқимизнинг севимли шоири 
Муҳаммад Юсуф тўғрисида эса ҳат-

то пичоққа илинадиган хоти-
ра китоби ҳам йўқ.

Таниқли адиб Муҳам-
маджон Соиповнинг Муҳам-
мад Юсуфга бағишланган 
романпортрети бу бўшлиқ-
ни тўлдиради, деб ишонч 
билан айта оламан.

Муҳаммаджон Соипов 
Бўка шаҳрига шарқий томон-
дан туташган, бироқ Пискент 
туманига қарашли Сувти 
қишлоғидан. Сувти тоға юр-
тим – Дўнгқўрғонга қўшни 
қишлоқ. У отамнинг кенжа 
укаси, чапдаст чавандоз 
Бўривой амаким билан қўш-
ни, маҳалладош.

Ўрта мактабда немис тили 
ўқитувчиси, раҳматли тоғам 
Қўчқор Олимбой ўғли Мавло-
новнинг қўлида ўқиган.

Қишлоқларимиз ўртасидан Са-
марқандАнгрен йўли ўтган, орадаги 
масофа уч чақирим чиқмаса ҳам тақ-
дирнинг ўйинини қарангки, биз икки-
миз юртимиздан минглаб километр 
олисдаги Қозон шаҳрида, ҳарбий 
хизматда танишганмиз.

Муҳаммаджон адабиётга мен-
дан олдин кириб келган. Тўқсонинчи 
йилларнинг охирларида илк йирик 
китоби нашр қилинган. Ўзбекистон 
халқ ёзувчиси Тоҳир Маликнинг кўзга 
кўринган шогирдларидан. Мен Рауф 
Парфининг этагини маҳкам ушлаган 
бўлсам, Муҳаммаджон ака устоз Шу-
кур Холмирзаевга туғишган укасидан 
ҳам яқин эди. Қолаверса, курсдошим 
ва биродарим Набижон Боқийнинг 
қадрдони. 

Биродарим ва дўстим М. Соипов 
дастлаб устоз Шукур Холмирзаев 
ҳақида йирик хотира китобини ёзди. 
Сўнгра, Муҳаммад Юсуф тўғрисида 

ҳам хотира китоби ёзиш нияти бор-
лигини айтди. Унинг бу гапи мен учун 
яхши баҳона бўлди ва бу китобни 
ҳам тез ёзиб тугатинг, деб талаб қила 
бошладим. Ниҳоят, Муҳаммаджон 
ака 2022 йилнинг айни саратонида 
мазкур романпортретни ёзишга ки-
ришди ва тайёр қисмларини пеш-
мапеш каминага юборди. 2023 йил-
нинг дастлабки ойи ўрталарига келиб 
эса романпортрет тайёр бўлди.

Чинакам истеъдодли адиблар-
нинг хотираси жуда кучли бўлади. 
Муҳаммаджон ака ҳам мени кучли 
хотираси билан ҳайратга солади. 
Муҳаммад Юсуфга бағишланган 
хотира романида бундан чорак аср 
илгари бўлган воқеаларни ҳам ипи-
данигнасигача оқизмайтомизмай 
баён қилиши каминага, айниқса, 
манзур бўлди.

Мазкур китоб нафақат Муҳам-
мад Юсуфнинг, балки унга замон-
дош устоз ва тенгдош ёзувчи ҳамда 
шоирларнинг сиймоси ҳам ёрқин акс 
этгани билан диққатга сазовор. Жум-
ладан, мазкур асарда устоз Саид 
Аҳмад, Абдулла Ориповдан тортиб, 
атоқли таржимон Низом Комилгача 
ўнлаб ижодкорларнинг ўзингиз учун 
шу пайтгача нотаниш қирраларини 
кашф этасиз.

Албатта, халқ севган шоир Муҳам-
мад Юсуфнинг инсоний қиёфаси, 
ижодкор сифатидаги фазилатлари, 
кенг дунёқараши, ватанпарварлиги, 
халқпарварлиги, одамохунлиги, ои-
лапарварлиги, дўстпарварлиги маз-
кур асарда алоҳида меҳр билан тас
вирланган.

Севимли шоиримиз Муҳаммад 
Юсуфнинг яна бир муҳташам ҳайка-
ли барчамизга муборак бўлсин!

Абдуҳамид ПАРДАЕВ,
шоир

Очиқ танлов савдоларига, “Чилонзор 
буюм савдо комплекси” АЖнинг 2022 йил 
27 октябрдаги 298сонли буюртманомасига 
асосан, қурилиши режалаштирилаётган сав-
до шахобчаларининг ижарага олиш ҳуқуқини 
“Тошкент ҳақиқати” газетасининг 2022 йил 
16 ноябрдаги 88 (13545) ҳамда “Ўзбекис
тон бунёдкори” газетасининг 2022 йил 18 
ноябрдаги 9394 (646647)сонларида чоп 
этилган танлов савдоси ўтказиш бўйича бе-
рилган эълонлардаги “Чилонзор буюм савдо 
комплек си” АЖ ҳудудида жойлашган, сав-
до шахобчаларининг 1), 2), 3)қаторлардаги 
бош ланғич баҳоси ўзгарганлигини ҳамда эъ-
лонда кўрсатилган бошқа савдо шахобчала-
рининг маълумотлари ва савдо кунлари ўз 
кучида қолганлигини маълум қиламиз. Асос: 
“Чилонзор буюм савдо комплекси” АЖнинг 
2022 йил 2 декабрдаги 322сонли хати.

1. “Чилонзор буюм савдо комплекси” АЖ 
ҳудудида жойлашган, савдо шахобчалар-
нинг сони – 4 дона, ҳар бирининг майдони 

– 255,0 м.кв.дан иборат, ҳар бирининг бош
ланғич баҳоси – 1 030 200 000 сўм.

2. “Чилонзор буюм савдо комплекси” АЖ 
ҳудудида жойлашган, савдо шахобчалар-
нинг сони – 3 дона, ҳар бирининг майдони 
– 350,0 м.кв.дан иборат, ҳар бирининг бош
ланғич баҳоси – 1 414 000 000 сўм.

3. “Чилонзор буюм савдо комплекси” АЖ 
ҳудудида жойлашган, савдо шахобчанинг 
сони – 1 дона, майдони – 290,0 м.кв.дан ибо-
рат, бошланғич баҳоси – 1 171 600 000 сўм.

4. “Чилонзор буюм савдо комплекси” АЖ 
ҳудудида жойлашган, савдо шахобчанинг 
сони – 1 дона, майдони – 29,5 м.кв.дан ибо-
рат, бошланғич баҳоси – 41 713 000 сўм.

5. “Чилонзор буюм савдо комплекси” АЖ 
ҳудудида жойлашган, савдо шахобчанинг 
сони – 1 дона, майдони – 13,0 м.кв.дан ибо-
рат, бошланғич баҳоси – 60 400 000 сўм.

Савдода иштирок этиш истагини билдир-
ган талабгорлардан аризалар ушбу хабар-
нома чоп этилган санадан бошлаб расмий 
иш кунлари соат 10:00 дан 16:00 гача қабул 
қилинади (13:00 дан 14:00 гача тушлик). 
Таклифларни қабул қилиш 2023 йил 14 фев-
раль куни соат 16:00 да тўхтатилади.

Талабгорларнинг таклифлари 2023 йил 
16 февраль куни соат 11:00 дан бошлаб 
кўриб чиқилади. Энг юқори таклифни берган 
талабгор билан сотувчи ўртасида келишув 
битими тузилади. 

Танлов савдоси шу куни бўлиб ўтмаган 
тақдирда, такрорий савдолар 2023 йил 2, 16, 
30 март кунлари сотилгунга қадар соат 11:00 
да ўтказилади. 

Савдоларда қатнашиш учун талабгорлар 
ёпиқ конвертга солинган таклифлари ва ари-
за билан биргаликда қуйидаги ҳужжатларни 

тақдим этади: 
– юридик шахслар – давлат рўйхатидан ўт-

казилганлиги тўғрисидаги гувоҳнома нусхаси;
– жисмоний шахслар – СТИР ва паспорт 

нусхаси.
Талабгорлар ижарага олиш ҳуқуқининг 

50 фоизидан кам бўлмаган миқдордаги 
суммани закалат сифатида “Ko'chmas mulk 
xizmatlarini ko’rsatish jamiyati” МЧЖнинг ХАТБ 
“DAVR BANK” Олмазор филиалидаги ҳ/р: 
20208000505331723021, МФО: 01121, СТИР: 
308112732 га савдода иштирок этиш учун 
ариза топширгунга қадар тўлашлари шарт.

Таклифи маъқул топилган талабгорга 
савдо ўтказилган кундан бошлаб 20 банк 
куни ичида сотувчи билан ижара шартнома-
си тузиш мажбурияти юклатилади.

Савдо ташкилотчиси жойлашган, савдолар 
ўтказиладиган ва савдода иштирок этиш учун 
аризалар қабул қилинадиган манзил: Тошкент 
шаҳри, Юнусобод тумани, Бодомзор йўли кў-
часи, 33уй. Телефон: (97) 3402269.

Тадбиркорлар ва сармоядорлар диққатига!
“Ko'chmas mulk xizmatlarini ko’rsatish jamiyati” МЧЖ очиқ танлов сав-

доларига таклиф этади!

Чирчиқ шаҳрида истиқомат қилув-
чи фуқаро уч туп тут дарахти кесиб 
кетилгани бўйича вилоят Экология 
қўмитасига мурожаат қилган.

Қайд этилишича, “Дўстлик” маҳалла-
сидаги тут дарахтларининг тепа шохла-
ри симёғочга тегиб тургани сабабли аҳо-
лига электр энергияси етиб боришида 
ноқулайликлар келтириб чиқаргани учун 
фуқаро Б.Ш. томонидан ўзбошимчалик 
билан ҳеч қандай рухсатномасиз дарахт
лар кесиб ташланган.

Ҳолат юзасидан фуқарога нисбатан 
далолатнома тузилиб, маъмурий баён-
нома расмийлаштирилди.

“Шу ўринда фуқароларга эслатиб 
ўтмоқчимиз, ўзбошимчалик билан да-
рахтларни кесманг. Зеро, бундай ҳара-
катларни содир этган ҳуқуқбузарларга 
нисбатан қонуний чора кўрилишини 
унутманг”, дейилади хабарда.

Вилоят Экология ва  
атроф-муҳитни муҳофаза 

қилиш бошқармаси

Ҳожибой Тожибоев ҳақиқий қизиқчи, 
ноёб истеъдод эгаси эди. Она тилимизда, 
гапсўзларимизда қанчаданқанча ноёб кул-
гилар, ҳангомалар борлигини кашф қилди. 
Унинг кулгиси тагдор, мазмуни қатламадай 
қаватқават эди. Мазаси юракларга малҳам 
эди. Гапни теран англашда, англаб мазғини 
чақишда чуқур ҳикмат, халқ донолиги яши-
ринганлигини кулги билан исботлади. Ўзбек 
кулгисини, ўзбек гапидаги қаҳқаҳани, ноёб 
қочиримларни дунёга намойиш этди: “Ўзбек-
нинг ўзи қизиқ, ўзидан ҳам сўзи қизиқ”, деб 
довруқ солган ҳам Ҳожибой Тожибоев экан-
лигини яхши биламизку!

У кутилмаган, айтилган ва айтилмаган, 
айтиш эҳтимоли бор ёки йўқ гаплардан, та-
содифан каллага келган, баъзан келмайди-
ган, тилга чиқмай бўғизда қотиб қоладиган 
ёки салмоғи баланд, тоши оғир гаплардан 
жозибали, маънодор, ҳаёси бутун, оила 
жам бўлиб эшитадиган беқиёс кулгига бой 
ҳангомалар яратиб кетди. Бугун унинг қи-
зиқ гаплари, бебаҳо ҳангомалари, умрбоқий 
ҳазиллари кулгисевар халқимиз қалбида 
яшаб келаётир. Бу барҳаёт кулгининг сири 
гапларимизда яширин. Бизда истаган гапни 
қитиқласангиз кулги чиқади, ҳангома пайдо 
бўлади, маъноси ўзгаради. Хоҳлаган гапдан 
қотибқотиб, яйрабяйраб маза қиладиган 
кулги, ҳангома ё бирор қочиримли, ё кеса-
тиқли гап яратиш мумкин.

Гапларимизда илдизи жуда ҳам чуқур, 

маъноси теран доно фикрлар олтиндай 
яшириниб ётибди. Гапда ҳикмат кўп... Гапи-
мизда қизиққизиқ ҳангома ва кулги сероб... 
Гап гулзорида қаҳқаҳа мўл...

Келинг, Ҳожибой Тожибоевдан илҳом-
ланиб, гапнинг сирли ва сеҳрли дунёсига 
биргалашиб ижодий саёҳат қилайлик. Гап-
дан топилган ёки гапдан чиққан ҳикмат тўла 
тиллоларни, ноёб кулгиларни бирга баҳам 
кўрайлик. Баъзан ғашга тегадиган каттаки-
чик тош гаплардан тишни эҳтиёт қилайлик. 
Айрим кимсаларнинг кўнглига тегиб кетади-
ган ғараз ва кесатиқ гаплардан тилни тияй-
лик...

* * *
Луғатларда гап – қуруқ сафсата, мақтан-

чоқлик, деб таърифлансада, у сўзлар 
орқали намоён бўладиган фикр: сўз, нутқ, 
мулоҳаза, ахборот, хабар, мишмиш, воқе-
аҳодиса, тугал фикрни англатган сўз ва сўз-
лар бирикмаси ва гап бўлакларидан иборат 
эканлиги ҳам қайд этилган. Гап аслида ин-
сон учун мулоқот воситаси, турмуш тарзи, 
ҳаётнинг ёрқин ифодачиси, мазмуни ҳисоб
ланади.

Гап – ҳаёт. Гапсиз, гапирмай яшаш ҳам 
тилга тош осиб олгандай гап. Гапнинг вази-
фалари беҳисоб: баъзи гаплар инсоннинг 
ҳаётини ойдай ёритса, баъзилари қоронғу 
манзилларга бошлайди. Гап одамни бе-
ниҳоя қувонтиради, баъзан жиддий хафа 
ҳам қилади. Аслида гап тафаккур ва ақл 

кучи билан дунёни ўзгартиради, аммо турфа 
кулфатларга, нодонликка ҳам дучор қилади, 
инсон умрини яхши фазилатлар билан без-
айди, унга шафқатсизларча доғ туширишдек 
ёмон иллатларни ҳам бажарадики, буёғи 
энди одамнинг ўзига боғлиқ. Масалан, қи-
ёслаганда ёки таққослаганда ҳам гапдан гап 
чиқади. Ўзбек халқ мақолида айтилганидек, 
“Гапни оз сўзла, ишни кўп кўзла”. Ёки Абу 
Али ибн Сино бобомиз айтганидек: “Қуруқ 
гапнинг ўзи ҳеч қачон далил бўлолмайди”. 
Келинг, биз ҳам гапнинг калитини излаб, 
ишга киришайлик. Бир “дувдув гап” қилиб, 
шамол тегмаган гаплардан гаплашайлик...

Ана, ҳў ана гапдарё тўлибтошиб, шо-
вуллаб оқаяпти. Унга шўнғишга юрагим бет-
ламайди, гапга андак уста бўлсамда, оқиб 
кетишим ҳеч гап эмас. Гап денгизига тушай 
десам, қайиғим жуда мўрт, чўкиб кетишдан 
қўрқаман. Гап тоғига чиқай десам, жуда 
баланд, ҳайбатли. Мадорим йўқ, кучим ет-
майди. Гап сотавериб, гапга маҳлиё бўлиб, 
қулаб кетсам, тамом, ажалимдан бурун қан-
чақанча қизиқ ва доно гаплардан жудо бў-
лишни истамайман. Тоққа чиқаман, деб гап 
чўққисидан қулаб, гап харсангларига ури-
либ, гапдай бўлакбўлак бўлиб кетишни кўз 
олдимга келтирсам, юрагим орқага тортиб, 
тилим гапга айланмай қолади. Гап ширинми, 
жон ширинми...

Ашурали ЖЎРАЕВ
(Давоми бор)

Бугунги кунда компьютерлар ҳаёти-
мизнинг ажралмас бир қисмига айлан-
ган. Улардан фойдаланиш ишнинг унум-
дорлигини ошириш билан бирга, ўзидан 
тарқатувчи электромагнит нурлар сабаб 
инсон саломатлигига салбий таъсир кўр-
сатиши ҳам сир эмас. Кўпчилик кактусни 
организмни бу каби ҳолатлардан асров-
чи ўсимлик, деб ўйлайди. Бу тўғрими?

Дарҳақиқат, авваллари компьютердан 
тарқаладиган нурнинг инсон саломатлиги 
учун хавф даражаси юқори эди. Эндилик-
да эса замонавий қурилмалардан келиб 
чиқадиган электромагнит тўлқинларнинг 
зарарли таъсири анча камайган. Яъни, за-
монавий компьютерларга радиацияга қар-
ши махсус ҳимоя мосламаси ўрнатилган. 
Шундай бўлсада, улар тарқатаётган нурни 
мутлақо хавфсиз дейиш ноўрин.

Кактусни компьютер яқинига қўйиш 
90йиллардан бошлаб одат тусига айлан-
ган. Сабаби, кактуслар монитордан чиқаёт-
ган нурларни ўзига сингдиради ва шу билан 
фойдаланувчини ҳимоя қилади, деб ишо-
нишган. Бугунги кунда ҳам айримларда бун-
дай қараш сақланиб қолган.

Олимлар эса бир овоздан тиканли ўсим-
ликларнинг ҳимоя хусусиятлари реалликка 
мос келмайдиган афсона дейишади. Хўш, 
бу фикр ҳақиқатга қанчалик мос келади?

Кактуслар ҳақидаги қарашлар турли 
афсоналар орқали пайдо бўлган. Шундай 
афсоналардан бири гул дўконлари сотувчи-
лари томонидан ўйлаб топилган.

Гап шундаки, кактуслар дастлаб Нидер-
ландиядан Россияга сотиш учун олиб ке-
линганида харидорларни жалб қилиш керак 
бўлган. Улар кактуслардан юқори даромад 
олиш мақсадида бу тиканли гуллар мони-
тордан чиқадиган зарарли нурларни қайта-
риши ҳақидаги афсонани ўйлаб топишган.

Илмий нуқтаи назардан кактуслар бош
қа турдаги ўсимликлардан фарқли тарзда 
электромагнит тўлқинлари мавжуд майдон-
да яхши ривожланиши исботланган. Демак, 
компьютер яқинига қўйилган бундай ўсим-
ликлар зарарли тўлқинларни қайтармайди, 
балки нурлар таъсирида ўзига керакли мод-
даларни олади ва ҳавони ионлар билан тўл-
диради. Агар сиз компьютер қаршисида кўп 
вақт сарфласангиз, иш столингизга кактус 
қўйишингизга ҳожат йўқ, шунчаки қуйидаги 
кўрсатмаларга амал қилсангиз кифоя:

1. Монитордан камида 50 см. масофа 
узоқликда ўтиринг;

2. Компьютердан фойдаланганда 1015 
дақиқа танаффус қилишга одатланинг;

3. Хонани тезтез шамоллатиб туринг;
4. Махсус кўз машқларини бажаринг;
5. Компьютер қаршисида ўтирганда гав-

дани тўғри тутинг.
Рақамли технологиялардан тарқалаёт-

ган нурланиш қай даражада бўлмасин, ин-
сон саломатлигига салбий таъсири борлиги 
шубҳасиз. Фақат улардан фойдаланганда 
меъёр ва юқоридаги тавсияларга риоя қил-
сак, соғлигимизга зиён етмайди. 

Адиба РАҲМОНОВА

Эгизак гаплар
ёки шамол тегмаган ҳангома

Машҳур санъаткор – Ўзбекистон ва Тожикистон Республикасида хизмат кўр-
сатган артист Ҳожибой Тожибоевнинг порлоқ хотирасига бағишланади.

Ҳожибой ака эшитган гапини “қулоғи”дан маҳкам ушлаб, гаптахтага ётқизиб, 
касал гапларни соғларидан ажратиб олиб, шартта гаптиғни олиб, операция қилиб 
ташлайдиган моҳир ва маҳоратли гап “жарроҳи” эди. У киши ҳангомабоп гапни 
ҳидидан, оҳангидан, мағзи ва мазмунидан дарҳол биладиган машҳур гапшунос 
ҳам эди. Гап талқини ва таҳлилида Ҳожибой акага яқин келадиган қизиқчи ҳа-
мон топилмаяпти. Борлари ҳам Ҳожибой акага тақлид қилишдан нари ўтолмаяп-
тилар. Ўзларини қийнаб, ҳар хил гапларга, кулгига қолиб, нима қиладилар? Тақ-
лид бировнинг тўнини кийишдек гап. Бировнинг гапи бировники...

Уч туп дарахтнинг
заволи

Харажатлар 
ким томонидан 

қопланади?

Бу – қизиқ

КАКТУС:  нурланишдан
ҳимоя  қиладими?

Ёки фойда кўриш учун 
ўйлаб топилган афсона

Эълон

Кўргазма

Машҳурлар табассуми

Дарвоқе

Ўғрилар асосан 
“ К и с с а в у р л а р д а н 
эҳтиёт бўлинг”, деган 
ёзувлар илинган вок-
заллар ва одам гавжум 
жойларда ўлжа пойла-

шади.
Ўткинчи одамларнинг 

кўзи бу ёзувга тушиши 
биланоқ дарров ҳамёнла-

ри бекитилган чўнтаклари-
ни пайпаслаб кўришади: жойидамикин?

Бу ҳолатни кузатиб турган ўғри учун қолган иш 

худди челакдан ба-
лиқ тутгандек осон 
кўчади. Баъзан ўғри-
ларнинг ўзи ишла-
рини осонлаштириш 
учун  гавжум жой-
ларга “Киссавурлар-
дан эҳтиёт бўлинг”, 
деган ёзувни илиб 
қўйишади. 

Р. ГРИН, 
“Ҳокимият нинг 48 қонуни”

Ж.САФОЕВ таржимаси

Темурий ҳукмдор-
ларга Афв инс титутини 
эслатган Навоий ўз дав-
рида замондошлари ораси-
да Шамс улмиллат, Макорим 
улахлоқ, Равшанзамир амир, Адо-

латпеша амир деган рутбаларга 
сазовор бўлган. 

Навоий бизга асарларида 
касбда камолга эришиш, илм-
парвар, кечиримли бўлиш, ихлос, 
тавба эшигини қандай топиш, 
ҳидоят йўлига кириш, ҳаттоки 
БисмиллаҳирРоҳманир роҳийм 
оятини қандай айтишни ҳам ўр-
гатган. «Ҳайрат улаброр» асари 
19 та араб графикасидан иборат 
бўлган БисмиллаҳирРоҳманир 
роҳийм ояти карима билан бош
ланиб, Навоий 19 та ҳарфга 19 та 
байт бағишлаган. 
Яъни:
Йўл ёмону яхшисидин ема ғам,
Бисмиллоҳ дегилу қўйғил қадам.
– Навоий билан Ҳусайн Бой-

қарони бир-бирисиз тасаввур қи-
лиш қийин. Шоир билан подшоҳни 

нима учун атрофидагилар яқин-
лаштирмасликка ҳаракат қи-

лишган? Улар ўртасидаги 
муносабатлар ҳақиқат-

ми?

– Темурийлар уйғониш даврининг 
фозил ва мулкдор инсонларидан 
бири, бу – буюк Навоий ҳисоблана-
ди. Хуросон давлати Темурийлар 
бошқарувида бўлиб, пойтахти Ҳи-
рот, Мовароуннаҳрнинг пойтахти эса 
Самарқанд бўлган. Ҳирот маданий 
муҳитида Султон Ҳусайн Бойқаро, 
Навоий, Жомий каби буюк инсонлар 
яшаган. Уларнинг муносабатлари 
рисоладагидек бўлиб, давлат иши-
га, адолат масаласига, мамлакат та-

раққиётига, элулус манфаатига бит-
та шахс бўлиб қарашган.

Бобур «Бобурнома» мемуарида 
Навоий ҳақида 16 та қимматли маълу-
мот, хабар ёзиб қолдирган. Масалан, 
Навоий билан Султон Ҳусайн Бойқаро 
давлат ишлари билан боғлиқ бир сир 
ҳақида гаплашишади. Навоий давлат 
арбоби сифатида Султон Ҳусайн Бой-
қарога «бу гап иккаламизнинг ўртамиз-
да қолсин, бошқа давлат мулозимлари 
бехабар бўлсин», дейди. Ҳусайн Бойқа-
ро: «Қайси гап», дейди. «Навоий закий 
дўстининг жавобидан мутаассир бўлиб 
йиғлайди», дея ёзган Бобур. Жомий ва 
Навоийнинг буюклик даражасига эри-
шишида ва муҳташам асарлар битиб 
қолдиришида Султон Ҳусайн Бойқаро-
нинг эътибори, ҳомийлиги жуда катта 
роль ўйнаган.

– Тарихдан маълумки, Навоий-
нинг укаси Дарвиш Али давлат му-
лозими сифатида бир оз хатолар-
га йўл қўйиб, Ҳусайн Бойқаронинг 
қаҳрига учрайди. Навоийга «тиш 
қайраган» душман мулозимлар 
фитнасидан уни асраш учун Ҳу-

сайн Бойқаро бир буйруқ чиқарган 
экан. Буни қандай изоҳлайсиз, асо-
слар борми?

– Ҳаёт бор экан, рақобат ҳам бор. 
Дўстлик гуллаган жойда тикан ҳам бў-
лиши табиий. «Маломатга шоҳ ҳам, 
гадо ҳам тушади», деб бежиз айтишма-
ган. Гап маломатга тушишда эмас, ўша 
маломатли вазиятдан саломат чиқиб 
кетишда. Ҳусайн Бойқаро Навоийни 
кўпгина маломатлардан саломат чиқиб 
кетишида катта ёрдам берган.

Ғаразли одамлар Дар-
веш Алининг хатосидан 
фойдаланиб, Навоийни ҳар 
томонлама синдиришга ҳа-
ракат қилган. Бундай фит-
надан хабар топган Ҳусайн 
Бойқаро бутун Хуросон дав-
лати бўйлаб Навоийга ҳеч 
қандай дахл қилинмаслиги 
бўйича махсус буйруқ (ни-
шон) чиқарган.

Дарвиш Али воқеаси ва 
бу нишон ҳақида матбуот-
ларда хабар ва мақолалар 
эълон қилинсада, бироқ ни-
шоннинг тўлиқ таржимаси 
илм аҳллари диққатига ҳавола қилин-
май келинарди. 1982 йил унинг ўзбек-
ча таржимаси эълон қилинди.

Султон буйруғидаги матннинг 
айрим қисмларида:

«Тахтимиз таянчи, зафарларга 
йўлдош фарзандлар, соф раъйли ва 
осмон савлатли амирлар, қалби қув
ноқ садрлар, олий қадрли вазирлар, 
давлат арконлари, олижаноб ҳазрат 
(Султон)нинг аёнлари ва шунингдек, 

улуғ саййидлар табақаси, иззатли 
уламолар ва машойихлар, барча 
аҳоли ва авом, турку, арабу ажам гу-
руҳлари – ҳамма билсин!...

...Ҳокимлар доруғалар, доруссал-
тана Ҳирот ва булуклар аҳолисининг 
тутишлари лозим бўлган йўл шуки, 
улар (амирнинг) юксаклиги ва қудрат-
лилигини бизнинг давлат билан эгизак 
деб билиб, унинг бизга яқинлиги ва 
маҳрамлигини минг бор ортиқ тасаввур 
қилсинлар, у кишига ва қариндошлари-

га нисбатан Султоннинг меҳрибонлиги 
ва шафқати кунданкунга тараққий-
да, деб билсинлар, (амирнинг) муҳим 
ишларида кўмаклашиш ва қўллабқув-
ватлашни бажо келтирсинлар, нуқсон-
га йўл қўйишдан ўзларини тийсинлар 
ва эҳтиёт бўлсинлар!

Олий фармонга мувофиқ – унинг 
жорийлиги кечакундузлар боқий 
экан, давом этсин.

Муборак Рамазон ойининг йи-

гирма тўртинчисида 898 
(9 июль, 1493) йили битилди».

Ушбу буйруқ ҳамма жойга 
тарқатилган. Ўзининг болаликдаги 
содиқ дўсти, адолатпарвар амир даҳо 
сўз санъаткори, сахий мулкдорини 
сақлаб қолиш учун бундай буйруқ 
чиқариши тарихда жуда камданкам 
учрайди.

– Ҳукмдорнинг ёнида турадиган 
вазирларда кўпроқ қандай фази-
латлар бўлиши керак?

– Ҳамма даврларда ҳам ҳукмдор-
га ишончли одамлар жуда керак. На-
воий қарийб 35 йил давлат мулозими 
бўлиб ишлайди. Навоий ўз асарлари-
да яратган Осаф, Мулкаро сингари 
ижобий характердаги вазирларнинг 
бадиий образи тимсолида унинг ўзи 
билан танишамиз. У муҳрдор, вазир, 
бош вазир, амири кабир, яъни Ҳусайн 
Бойқаронинг давлат бошқарувида энг 
яқин одами бўлган.

Навоий ҳукмдорларни «Аллоҳнинг 
ердаги сояси», деб изоҳ битар экан, 
ердаги соя давлатни тинч, адолатли, 
барқарор бошқариши учун ишончли 
ва халқнинг тузини биладиган муло-
зимларнинг хизмати жуда катта эка-
нини, улар мулк ишига кўнгил иши 
деб қарамасликларини айтиб ўтган.

Масалан, «Ҳолати Сайид Ҳасан 
Ардашер» асарида ҳукмдор учун “...
Яхши мулозимлардин яхшироқ, зару-
рийроқ ҳеч нима бўлмас», деган 
жиддий хулосани олға сурган.

Нигора РАҲМОНОВА
суҳбатлашди 

ЎзА

НАВОИЙГА «ТИШ £АЙРАГАН» МУЛОЗИМлар
ёхуд  уни  маломатлардан  саломат  чиқариш  учун  битилган  буйруқ...

Алишер Навоий таваллудининг 582 йиллиги олдидан

Мусобақанинг финал босқичи учун кечган баҳсда Тошкент шаҳар 
Миллий Гвардияси қошидаги Чавандозлар мактаби жамоаси Тошкент 
шаҳар Миллий Гвардия бошқармаси 
жамоасини 2:1 ҳисобида мағлуби-
ятга учратди ва бош совринни қўлга 
киритди.

3ўрин учун кечган беллашув-
ларда эса Тошкент вилояти Миллий 
Гвардия бошқармаси ҳамда Тошкент 
вилояти Миллий Гвардияси қошида-
ги Чавандозлар мактаби ўзаро куч 
синашишди. Ўйин 1:0 ҳисобида Тош-
кент вилояти Миллий Гвардия қоши-
даги Чавандозлар мактаби жамоаси 
фойдасига ҳал бўлди.

Мусобақа якунида ғолиб ва сов
риндорларга кубок ҳамда қиммат-
баҳо совғалар топширилди.

Ҳоким кубоги

ОТ ¤ЙНАТГАН
ЧАВАНДОЗЛАР

ОБЪЕКТИВГА МУҲРЛАНГАНла³залар

Мана гап
Дарахтга о²ри³ 

бера ±тган 
нарса болта 
эмас, балки 

болтанинг 
сопи ´зининг 

 шо хидан 
эканидир.

Шарқ ҳикмати

“КИССАВУРЛАРДАН ЭҲТИЁТ БЎЛИНГ”

Профессионал фото-
графлар билан соҳада энди-
гина иш бошлаган ҳаваскор 
суратчилар ҳамкорлигидаги 
бундай кўргазма бир неча 
йилдан бери ташкил этил-
моқда.

Экспозициядан турли 
мавзу ва жанрдаги фото-
суратлар ўрин олган. Жум-
ладан, портрет, натюрморт, 
манзара, анъанавий ва но-
анъанавий мавзулардаги 

фотосуратлар жамланган 
бўлиб, уларда профессио-
нал ижодкорларнинг маҳо-
рати, ҳаваскор ёшларнинг 
жўшқинлиги акс этган. Кўп
лаб фотосуратларда юрти-
миз табиатининг бетакрор 
манзаралари ва гўзал мас
канларини кўрамиз.

Шунингдек, кўргазмада 
Тошкент вилояти табиати 
манзаралари муҳрланган 

“Пском дарёси”, “Чотқол 
дарёси”, “Чорвоқ”, “Осмо-
ни фалак қўриқчилари”, 
“Такашнинг мовий кенглик
лари”, “Бурилиш ортида”, 
“Ёлғизликда”, “Бўрондан ол-
дин тонг”, “Табиат чақириғи” 
ҳамда “Сўқоқ” туркумидаги 
қатор фотосуратларга ҳам 
кенг ўрин берилган.

Ҳасан АБДУНАЗАРОВ

Тошкент Фотосуратлар уйида 
Ўзбекистон Бадиий ижодкорлар 
уюшмаси фоторассомлар шўъ-
баси аъзолари ва ҳаваскор фото-
графларнинг қўшма кўргазмаси 
ташкил этилди.

Нурафшон шаҳрида 
поло бўйича 18 ёшдан 
30 ёшгача бўлган ча-
вандоз-спортчилар жа-
моавий беллашишди.

Баҳслар 4 дақиқадан 
4 тайм давом этди.

Шогирд
Шеърият кечаларининг 

бирида даврада шеър ўқи-
ган ёш ижодкорнинг машқи-
дан завқланган Иқбол Мирзо 
ёнидаги устоз шоирлардан би-
рига:

– Шеърлари яхши экана? – 
деса ҳалиги шоир:

– Менинг шогирдимда, – деб 
мақтанибди. 

– Барибир яхши экан, – дея ҳазил 
қилибди Иқбол ака.

Баҳо
"Унинг ёзганларини ўқидим: 

бир тўплам эмас, бир туфлам бў-
либди", деди таниқли олим Нусра-
тилла Жуманхўжа.

Реклама кучи
Устоз Иброҳим Ғафуров айтган 

ибора: "Реклама қурбақани тимсоҳ-
га айлантиради".

Бир куни молия институтида бўл-
ган учрашувдан қайтишаётганда ада-

биётшунос Раҳмон Қўчқор халқ 
шоири Иқбол Мирзога Иса-
жон Султоннинг янги ҳикояси 

ҳақида ҳаяжонланиб гапи-
риб қолади.

– Бунисидаям шамол 

тас вирланганми? – деб сўрайди шоир 
кулимсираб. 

– Буниси шамол ҳақида эмасу, лекин 
шамолнинг таърифи анчагина бор, – дея 
изоҳ беради Раҳмон Қўчқор. 

– Ҳа энди, – дейди Иқбол Мирзо томоқ қи-
риб, – шамол бўлмаса қаламнинг учи қимирлар-
миди...

Шамол бўлмаса...


